
14b. barin, jro Dukuh, malaib teked ka langgar.

104. Len to ane pabelesat, sampun ia kakembarin, ada kasepeg

ban golok, ada lung katumbakin, ada manunas urip, ada ma-

nyeburin pangkung, watara duang dasa, soroh selame ngemas-

in, dane Dukuh, sampun kakiter di langgar.

105. Pan Bungkling mamunyi bangras, mai pesu Tandurahim,

manguda iba mangkong, getape tuara da gigis, ituni mabet

bani, Tandurahim tan pasawut, Pan Bungkling lawut nuas,

makbak bedeg ngagem keris, munyi gangsuh, amah kai jani

iba.

106. I Dukuh suba macadang, pacang manyepeg Pan Bungkling,

seret ia mangelus golok, lawut kasepeg Pan Bungkling, seret

ia mangelus golok, lawut kasepeg Pan Bungkling, lacur mange-

nan sendi, lawut golok nyane lung, Pan Bungkling ngawale-

sang, ngenen tangkah mangembusin, bah macebug, Pan Bung-

kling lawut nyuakang.

107. Tan kocap I Dukuh pejah, jani caritanan malih sang prabu

15a ring Mekah reko, Gustin nyane Tandurahim, bagus tuara nan-

dingin, depdep pamulune lembut, kumise majadengkol, pa-

liate buka tatit, gede landung, pantes demen teken siat.

108. Ngelah panjak limang laksa, bikase agung tan sipi, angingte

lebihan momo, sai mangulurin budi, mamunyah sai-sai, demen

teken anak weruh, anging weruh-weruhan, sing weruh ia ka-

kantinin, uling malu, tuara dadi pacang pangan.

109. Tuwi tuara kuangan apa, sang prabu sedek katangkil, di ban-

cingah mararawos, prebekel pepek manangkil soroh Raden

tan kari, para wangsa para dukuh, malih lan para putra, irika

sami manangkil pepek sampun, saget rawuh dukuh selam.

110. Sada encong matindakan, kabancingah mangraris, manyum-

bah bawu manyongkok, sang prabu ngandika, gelis, iba mangu-

da mai, ulat gati sada sisu, I Dukuh matur alon, I Durahim

ipun mati, bawu-bawu, wenten limolas dina.

111. I Gusti Agung Pamamoran, ngandikayang mangembarin,

sang prabu ngandika alon, apa karana kakembarin, matur i

